
базовый докторант 

  Аннотация. В данной статье дается общее представление об анализе 

традиционных и современных методов определения вебометрических 

показателей веб-сайтов библиотек и состоянии технологий их использования 

в Узбекистане и мире. 

Ключевые слова: вебометрия, вебометрические индикаторы, 

виртуальная информация, веб-импакт-фактор, научные метрики, 

библиометрия. 

Bugungi kunda jamiyatimizda ro‘y berayotgan ijtimoiy-siyosiy o‘zgarishlar, 

yangiliklar haqida ma’lumot beruvchi, milliy manfatlarimiz, mentalitetimiz, 

xalqimizning salohiyatiga mos bo‘lgan, hamda fan va ta’limga oid maxsus ilmiy-

ta’limiy veb-saytlar tobora ko‘payib bormoqda. Bu esa, foydalanuvchilarga foydali 

resurslardan ma’lumotlarni qidirish va ularni tahlil  qilish uchun keng imkoniyatlarni 

ochib bermoqda. Shu qatorda yurtimizda axborot-kutubxona muasasalari veb-

saytlari ham ommalashib bormoqda. Aholiga axborot-kutubxona muassasalari veb-

saytlari ma’lumotlaridan masofadan turib sifatli xizmatni amalga oshirishda, 

foydalanuvchilar vebometrik ko‘rsatkichlar asosida veb-saytlardan foydalanish 

darajasini tahlil qilish hozirgi kunning dolzarb masalalaridan biridir.  Axborot - 

kutubxona muassasalari orqali aholiga vertual axborot va kutubxona xizmatlarini 

optimallashtirish bo‘yicha vebometrik ko‘rsatkichlar orqali foydalanish 

imkoniyatini kengaytirish va masofadan axborot-kutubxona xizmati ko‘rsatish 

tizimini rivojlantirish kabi masalalar ko‘plab ilmiy tadqiqotlar mavzusi bo‘lib 

qolmoqda. Mazkur tadqiqotlarning metodologik asoslarida foydalanuvchilar 

Axborot-kutubxona muassasalari veb-saytlaridan foydalanishni ta’minlashda 

vebomertrik ko‘rsatkichlarini aniqlash, ularning usullarini o‘rganish asosida turli 

metodlar o’rganish natijasida, Axborot-kutubxona muassasalarining vebometrik 

ko‘rsatkichlarini aniqlashda quyidagi vazifa va bosqichlar amalga oshirish lozim: 

1.Axborot - kutubxona muassasalari xizmatlarini optimallashtirish bo‘yicha 

kutubxona veb-saytlarining bugungi kundagi xolatini o‘rganish;  

2. Vebometrik ko‘rsatkichlarni jaxon tajribasida o‘rganish, Metrika metodlari;  

(ilmmetriya, bibliometriya, vebomeriya) Kutubxona veb-ko‘rsatkichlarini 

aniqlashda O‘zbekiston va jaxon tajribasini tahlil  qilish; 

3. Vebometrik ko‘rsatkichlarni umumlashtirish, amalga oshirilgan tahlillar 

asosida ma’lumotlarga dastlabki ishlov berish usullari va axborot modelini ishlab 

chiqish;  

4. Kutubxona saytlarining vebometrik  ko‘rsatkichlarini hisoblashning matematik 

modellari va algoritmlarini yaratish; 

5. Ishlab chiqilgan algoritmlar asosida vebometrik ko‘rsatkichlarini aniqlash 

tizimining dasturiy vositasini yaratish va axborot - kutubxona muassasalari veb-

saytlarini yaratilgan tizimga ulash. 

An’anaviy kutubxona xizmatlari asosan o‘tmishdagi foydalanuvchiga 

yo‘naltirilgan bo‘lsa, veb-xizmatlar bugungi foydalanuvchiga mo‘ljallangan bo’lib, 

Axborot-kutubxona muassasasi veb-saytilarining asosiy mexanizmi axborot 

muhitida zamonaviy texnologiyalardan foydalangan holda kutubxona xizmatlarida 

rivojlantirish va qo‘llab-quvvatlash, eng muhim jixatlaridan biri hisoblanadi. 

Bugungi kunda ijtimoiy tarmoqlar bilan bog‘liq tadqiqot yo‘nalishlarini yanada 

rivojlantirishga qaratilgan tadqiqotlar alohida ahamiyat kasb etmoqda. Jumladan, 

“Ijtimoiy media marketing” (SMM) deb nomlangan yangi tadqiqot yo‘nalishi jadal 

rivojlanmoqda. M.V.Dosyagaeva, O.V.Makeeva, I.N.Ogneva, E.Protopopova, Heye 

Denni, Romero Nuria Lloret va boshqalar kutubxonalar uchun bu sohaning katta 

imkoniyatlarini ochib berdilar. Ijtimoiy tarmoqlar orqali kutubxonalar odamlar 

hayotiga kirib, tahlil qilish imkonini beradi. Zamonaviy yoshlar kutubxona resurslari 

va xizmatlarini targ‘ib qilish, ularni talabga mos xizmatlarni rivojlantirish, 

foydalanuvchilarning sodiqligini va asosiysi veb-sayt trafigini oshirish muammolari 

aniqlandi. Turli toifadagi ijtimoiy tarmoqlarning vebometrik ko‘rsatkichlari tahlilari 

olib borildi. Xususan, eng ommabob analitik vositalar Google Analytics, 

Yandeks.Metrika, Alexa, Pr-cy, Sbup.com, Calltouch va Altmetrika veb-

tahlilning marketing vositalari o‘rganilib, kutubxona yo‘nalishiga mos keladigan 

ko‘rsatkichlar aniqlandi. Ijtimoiy tarmoqlar, bloglar va mikrobloglar, axboror 

resurslari, individual yangiliklar sahifalari va boshqalar. An'anaviy ravishda veb-

tahlil yordamida mavjud bo‘lgan miqdoriy ma’lumotlarni tahlil qilish masalalarini 

ko‘rib chiqildi.  

Foydalanuvchilarning axborotga bo‘lgan extiyoji ortib bormoqda va tematik 

so‘rovlar murakkablashmoqda. Jumladan, foydalanuvchilar tabora ko‘proq 

ma’lumot qidirish va dastlabki ishlov berish vazifalarini kutubxona mutaxassislariga 

topshirishga moyil bo‘lmoqdalar. Bugungi kunda  tematik so‘rov bilan bir qatorda, 

qidiruv natijalarini vebometrik tahlil qilish uchun talab ortib bormoqda. Xususan, 

tadqiqot doirasida jaxondagi yirik 96 ta milliy kutubxona veb-saytlarining 

tarmoqlardagi trafigi ko‘rib chiqildi. 

 

1-rasm. 96 ta milliy kutubxona veb-saytlarining ijtimoiy tarmoqlardagi trafigi. 

Quyidagi tadqiqotda, alternativ ko‘rsatkichlardan foydalanishga ularning 

foydaliligi veb-saytlarni ishlash jarayonlari kuzatildi. Olib borilgan tadqiqotlar 

asosida kutubxona veb-saytlari tahlili uchun quyidagi vebometrik ko‘rsatkichlar 

tanlab olindi: 

- foydalanuvchilar tashrifini aniqlash; 

- veb-saytlarga keltiriladiga havolalarini aniqlash; 

- foydalanuvchi veb saytda bo‘lgan vaqt; 

- veb-sahifalar soni; 

- foydalanuvchi veb saxifaga tashrifini aniqlash; 

- qidiruv mexanizmi natijalarini tahlil qilish kabilardir. 

Vebometrik tadqiqotlar har doim qaysidir ma'noda kutubxona veb-resurslarini 

qayta tashkil etish, raqamli ilmiy hujjatlarning ta'sirini yaxshilash, shuningdek, veb-

saytlarni tahlil qilishning ko‘p mezonli tizimini ishlab chiqish bilan bog‘liq bo‘lib, 

bu axborot-kutubxona markazlarini ijtimoiy tarmoqlar orqali rivojlantirish, hamda 

aholiga vertual xizmat ko‘rsatish samaradorligini oshirishda katta imkoniyatlar 

yaratadi. 

